
Bismillaah-Hir-Rahamaanir-Raheem

Kitaabon Par Imaan Laae
Quraan : Al-Baqarah 2:136-138, 285; Ale-Imraan 3:84

[Aur ai musalamaanon tum ye] kaho ki ham to khuda par imaan laae hain aur us par jo ham par naazil kiya gaya
[Quraan] aur jo saheefe Ibraaheem w Ismaaeel w Ishaaq w Yaaqub aur aulaad-e-Yaaqub par naazil hue the [un
par] aur jo kitaab Musa w Tsa ko di gai [us par] aur jo aur paigambaron ko unke parwardigaar ki taraf se unhen
diya gaya [us par] ham to unmen se kisi [ek] me bhi tafreeq naheen karte aur ham to khuda hi ke farmaabardaar
hain.”*® Bas agar ye log bhi usi tarah imaan laae hain jis tarah tum to alabatta raahe raast par a gaye aur agar
wo is tareege se munh pher len to bas wo sirph tumhaari hi zid par hai to [ai rasul] un [ke shar] se [bachaane ko]
tumhaare liye khuda kaafi hoga aur wo [sab ki haalat] khub jaanta [aur] sunta hai.*” [Musalamaanon se kaho ki]
rang to khuda hi ka rang hai jismen tum range gae aur khudaai rang se behatar kaun rang hoga aur ham to usi ki
ibaadat karte hain.*®

Hamaare paigambar [Mohammad] jo kuch un par unke parwardigaar ki taraf se naazil kiya gaya hai us par imaan
laae aur unke [saath] momineen bhi [sab ke] sab khuda aur uske farishton aur uski kitaabon aur uske rasulon par
Imaan laae [aur kahte hain ki] ham khuda ke paigambaron me se kisi me tafirqa naheen karte aur kahne lage “Ai
hamaare parwardigaar hamne [tera irshaad] suna.”**”

Ale-Imraan 3:84

[Ai rasul un logon se] kah do ki ham to khuda par imaan laae aur jo kitaab ham par naazil hui aur jo [saheefe]
Ibraaheem aur Ismaaeel aur Ishaaq aur Yaaqub aur aulaad-e-Yaaqub par naazil hue aur Musa aur Is3 aur dusre
paigambaron ko jo [jo kitaab] unke parwardigaar ki taraf se inaayat hui [sab par imaan laae] ham to unmen se kisi
ek me bhi farg naheen karte.®”



